
Orrialdea: 1(4) 
 

2023/10/19ko prentsa-oharra 
   

ESTABLEZIMENDU TURISTIKO HARTZAILEEN INKESTA. Hotelak. 2023ko iraila 
 

 

Euskal AEko hotel-establezimenduetan ostatu-gauak 2023ko 
irailean 2022an baino % 12,7 gehiago izan dira 

 
Udako hiru hiletan, atzerritar jatorriko sarrerak % 13,6 igo dira 2022ko udaren aldean, 
eta ostatu-gauak % 16,8 
 
2023ko irailean, Euskal AEko hotel-establezimenduetako sarrerak % 10,9 igo dira, eta ostatu-
gauak % 12,7, urtetik urterako balioetan, Eustaten datuen arabera. Erregistratutako 366.217 
sarrerek guztira 733.225 ostatu-gau ekarri dituzte.  
 
Sarreren % 54,4 eta ostatu-gauen % 55,1 atzerritarrenak izan dira; izan ere, sarrerak % 21,6 igo 
dira, eta ostatu-gauak % 23,9. 
 

 
 

Araban, 48.559 sarrera eta 99.784 ostatu-gau erregistratu dira, hau da, joan den urteko irailean 
baino % 12,5 eta % 27,6 gehiago. Bizkaian, sarrerak % 12,0 gehitu dira, eta ostatu-gauak % 10,6; 
guztira 170.160 sarrera eta 327.446 ostatu-gau izan dira. Gipuzkoan, 147.498 sarrera erregistratu 
dira 2023ko irailean, 2022ko irailean baino % 9,1 gehiago, eta 305.995 ostatu-gau, joan den urteko 
hil berean baino % 10,7 gehiago. 
 
Hiriburuka, sarrera kopurua % 16,7 igo da Gasteizen, % 10,1 Donostian eta % 5,8 Bilbon. Era 
berean, joan den urteko irailaren aldean, ostatu-gauak % 32,3 hazi dira Gasteizen, eta % 10,9 
Donostian eta Bilbon. 

Euskal AEko hotel-establezimenduetako batez besteko egonaldia 2,0 egunekoa izan da 2023ko 
irailean, joan den urteko hil berean baino luzeagoa, orduan 1,97 egunekoa izan baitzen. Batez 
besteko egonaldiak adierazten du zenbat egun ematen dituzten bidaiariek batez beste gaua 
igarotzen duten establezimendu bakoitzean, eta ez Euskal AEn guztira zenbat egun ematen 
dituzten. 
 

 
 

Euskal AEko betetze-maila % 69,0 izan da irailean, plazaka neurtuta, eta % 82,9, gelaka neurtuta. 
2022ko irailarekin alderatuta, igoerak ehuneko 5,0 eta 6,2 puntukoak izan dira, hurrenez hurren.  
 
Euskal AEn, 129,81 euro izan da 2023ko irailean eguneko batez besteko tarifa edo ADRa (“logela 
bakarrik” erregimenean gela bikoitz bainugeladunari aplikatua), eta horrek esan nahi du % 11,3ko 
igoera izan dela joan den urteko irailaren aldean. ADRa 159,06 euro izan da Gipuzkoan, 114,46 
euro Bizkaian eta 94,04 euro Araban. Hiriburuka, aldeak handiagoak izan dira: ADRa 199,83 euro 
izan da Donostian, 130,65 euro Bilbon eta 73,36 euro Gasteizen.  
 
Euskal AEko hotel-establezimenduetan, RevPar edo gela erabilgarri bakoitzeko batez besteko diru-
sarrerak 107,55 eurokoak izan dira 2023ko irailean, joan den urteko hil berean baino % 20,3 
gehiago.  
 
 

2023ko udako balantzea 
 
Udako hiru hiletan, gelen betetze-maila % 84,1 izan da, 2022ko udakoa baino ehuneko 
3,2 puntu gehiago. 
 
Udako hiletan (2023ko uztaila, abuztua eta iraila), orotara, Euskal AEko hotel-establezimenduetan 
1.171.886 sarrera erregistratu dira; guztira, 2.434.027 ostatu-gau izan dira, hau da, 2022ko aldi 
beraren aldean % 5,5 eta % 7,9 gehiago, hurrenez hurren. 

Atzerritar jatorriko sarrerak % 13,6 igo dira 2022ko udaren aldean, eta ostatu-gauak % 16,8.  
 
Araban, 326.893 gau igaro dituzte bidaiariek hiru hil horietan, hau da, joan den udan baino % 18,7 
gehiago. Gipuzkoan, 1.022.484 gau igaro dituzte bidaiariek (% 6,6ko igoera), eta, Bizkaian, 
1.084.650 gau (% 6,2ko gehikuntza). 
 
2023ko udarako kalkulatutako batez besteko egonaldia 2,08 egunekoa izan da, joan den urteko 
udan baino luzeagoa, orduan 2,03 egunekoa izan baitzen. 
 
Betetze-maila % 74,1era iritsi da Euskal AEko hotel-establezimenduetan, plazaka neurtuta, eta 
% 84,1era gelaka neurtuta. Beraz, ehuneko 2,5 eta 3,2 puntuko gehikuntzak izan dira.  
 
2023ko udan lortutako zifrek ildo berari jarraitzen diote hiru lurraldeetan. Plazen betetze-mailan 
Gipuzkoa nabarmentzen da, % 78,3rekin; ondoren, Bizkaia % 72,2rekin eta, azkenik, Araba 
% 69,0rekin. Gelaka neurtuta, hiru lurraldeek % 80,0ko betetze-maila gainditzen dute: % 86,6 
Gipuzkoan, % 82,7 Bizkaian eta % 81,8 Araban. 
 
Hiriburuetan Donostia nabarmentzen da, % 84,2ko eta % 90,8ko betetze-mailarekin, plazaka eta 
gelaka neurtuta, hurrenez hurren. Bilbon, plazaka neurtuta, betetze-maila % 73,8 da, eta, gelaka 
neurtuta, % 89,6; Gasteizen, berriz, % 74,0 eta % 87,3, hurrenez hurren. 

Informazio-oharra 
 
Hoteletako ETHaren erantzun-tasa % 90,0 izan da 2023ko irailean. Eustatek eskerrak eman nahi 
dizkie inkesta honetan parte hartu duten establezimendu guztiei. 
 
Euskal AEko turismoko datu-esploratzailea. Hotel-establezimenduak 
 
Informazio gehiago: 
Eustat - Euskal Estatistika Erakundea / Instituto Vasco de Estadística  
Donostia-San Sebastián kalea, 1  01010 Vitoria-Gasteiz 
Prentsa-zerbitzua: mailto:servicioprensa@eustat.eus Tel.: 945 01 75 62  

https://eu.eustat.eus/euskadiko_turismoko_datu_esploratzailea_hotelak.html
mailto:servicioprensa@eustat.eus

